
СӘКЕН ЖӘНЕ АБАЙ
Тұман Б.

XX ғасырдағы қазақ әдебиеті, әсіресе қазақ поэзиясы Абайдың ақындық
мектебінің әсер-ықпалымен өркендеді. Сәкен Абайды айрықша
ұнатқандардың да, мейлінше жек көргендердің де қатарында болған емес.
Идеология ыңғайымен үстем таптан шыққанын анда-санда  ескертіп қойғаны
болмаса, айрықша белсенділікке салынған жоқ. Сақтана пікір айтты. Омбыда
оқып жүрген шәкірттік кезіңде Абай рухына сиынып, аңқылдаған ақ көңілін
жайып салған өлеңі бар:

“Cөзіңнің қарап тұрсам мағынасы  мол,
Бастаушы адасқанға болғандай жол,
Өзге сөздің патшасы – сенің,
Я бар бол бұл дүниеде, яки жоқ бол...”

-деп, Абайдың құдіретті сөзін ардақ тұтты. Сәкен Абай үлгісімен талай
шумақтар жазғаны белгілі. Әсіресе, “Ғазелде”, Абайдың өлең өрнегін
айнытпай қолданып, ұлы ақыннан шеберлікті шыңдаудың жолын үйреніп
жүргенін көрсетеді. Абайдың қазақ поэзиясына сіңірген ұлы еңбегі жарқын да
ажарлы  жаңашылдығы болса, Сәкеннің үлгі алғаны да, шама-шарқынша
ілгері дамытқаны да осы саладан анық көрінеді. Ал кейбіреулер Сәкен Абайға
онша құлай қоймады дегенді сылтау қылып, Абай мен Сәкен арасына қытай
қорғанын соғып, алшақтатып жіберуге тырысады.

Қазақ өлеңіні өрнегі  жағынан болсын, әуендік мақамы, әуездік ырғағы
жағынан болсын реформа жасауда Абай мен Сәкеннің орындары ерекше.
Екеуінің рухани табысатын ұлы арнасы да осы салада. Сәкен поэзиясында
дәстүрлі өрнектермен қатар Абай өлеңдерінің үлгісі жиі кездесіп отырғанына
қарамастан, белгілерге іш тарту басым болды.

Абай мен Сәкенді өнер өрісінен іздеген уақытта ғана олардың бауырлас,
рухтас екендігі осы жаңашылдық саласында айқындала түседі. Тіпті бұған
Сәкеннің көзқарасы, Абай туралы ойлары кедергі бола алмайды, өйткені
жаңашылдық рух белгілі бір көзқарастан емес, көркемдік тә-жірибеден, санаға
білінбей сіңген үлгі-өрнектерден бастау алады. Сондықтан да сөзі бір жақта,
ішкі таным-білігі бір жақта жүретін “шығармашылық қайшылықтар”,өзінің
диалектикалық бірлігін жоғалтпайды, қайта осындай ұлы тұлғалар арқылы
бадырайып көрінеді. Сәкенді идеялық тұрғыдан алшақтатқысы келетіндер
Абайдың жаңашылдығының бесігінде Сәкен тәрбиелеп өскендігін көре, түсіне
бермейді. Кейбіреулер Абай Сәкен заманының өзгешелігін ескере қоймайды
да екеуін бір уақытты кеңістіктен қарап, ой-пікір алшақтығын тауып алуға
тырысады.



Сәкеннің Абай жайындағы ой пікірлері айтыс мақаладан басталды.
1923жылы Нәзір Төреқұлов “Темір қазық” журналының 1-санында Сәкеннің
“Асау тұлпар ”жинағына сын жазып, Абайдың ойып түсер өлеңін эпиграф
етті.

Абай мен Сәкенді өнер өрісінен іздеген уақытта ғана олардың бауырлас,
рухтас екені айқындала көрінді. Сәкен Абайға деген ұлы махабаты
жаңашылдық рухтан, реформаторлық ізденістен табылып,қазақ әдебиетіне
олжа сұлуы тарихы сабақтастықтың құнарлығына дәлел болары сөзсіз.

Сәкен-қазақ кеңес әдебиетінің қарыштап дамуында үлкен роль атқарған
жаңашыл ақын. Оның поэзиясы Абай мен С. Торайғыров
шығармашылығының заңды жалғасы бола тұрса да, идеялық-шығармашылық
принціпі жағынан айрықша ерекшелігі бар. Сәкен шығарманың идеялық
нысанасы жаңа дәуірдің, кеңестік заманын көкейтесті мәселелерімен тығыз
ұштасып жатады. Мұның өзі-социалистік реализм әдебиетінің негізі, ең басты
бағыты, айрықша қадір-қасиеті. Қазақ даласында осы әдебиеттің туын бірінші
көтерген Сәкен туындылары-бүгінгі жаңа өмірдің жалынды жаршысы болған
тарихи мәңгі құбылыс. Ленин партиясының ұлы идеяларынан таусылмас нәр
алған Сәкен өзінің бар өнерін халық мақсатына, туған елінің жарқын
болашағына арнап, жаңа заманның дауылпазы болды. Абайдан кейін қазақ
поэзиясына жаңалық қосқандардың ішінде оның орны ерекше болды. Қазақ
кеңес әдебиетінің туын көтеріп, негізін салған, идеялық жағынан берік
қалыптасуына көп еңбек сіңірген қайраткер, ақын, жазушы, сыншы, ғалым
Сәкен “Қазақ әдебиетіндегі жаңа дәуірдің көш бастары” болды.

Сәкен жаңаша өмір басқаша арнамен өркендейді деп түсінді, сол жолға
аянбай, алаңдамай, жалтақтамай қызмет ету ер азаматтың парызы, міндеті деп
білді. Осыған лайықты ой айтты, пікір толғады. Сәкеннің Абай жайындағы
ой-пікірлері айтыс мақаладан басталды. Сәкеннің совет заманында жазған
алғашқы зерттеу еңбегі “Әдебиет һәм оның бағыттары” деп аталып, 1922
жылы жарияланды.

Сәкеннің өз ойы болсын, не хабарлаушының түсінігі болсын, әйтеуір
қазақ әдебиеті 1900 жылдан бері шыққан. Абайдың қазақ жазба әдеби тілін
қалыптастырды дегенге дау айтпаса да, қазақ әдебиетінің атасы, негізін
салушы дегендерге қосыла қойған кезі шамалы. Оның үстіне Сәкенді
1922-1924 ж. сынаушылардың қай-қайсысы болмасын, әсіресе Темірбай,
Сәкеннің таптық позициясын тарихтан хабарсыздармен байланыстырып,
тарихи жетесіздер қатарына қосып жібермекке жан салған болатын. Сәкенің
Абайға деген көзқарасы, осылайша айтылып келеді. Сәкен еш уақытта өз ойын
бүркемелеп айтқан пенде емес, бәрі де ашық, анық. Оның күштілігі де,
осалдығы да осында.

